
ADMINISTRACION LOCAL

MUNICIPAL

SADA
Secretaria

Convocatoria do Concurso de disfraces do Entroido en Sada 2024
ANUNCIO

A Alcaldia do Concello de Sada resolveu mediante o decreto nim. 77/2024 do 17 de xaneiro aprobar a convocatoria
do Concurso de disfraces do Entroido en Sada 2024, asi como publicar as bases reguladoras na Base de Datos Nacional
de Subvencions e as bases e 0 seu extracto no Boletin Oficial da Provincia da Coruna e na paxina web municipal, co texto
que segue:

BASES REGULADORAS DO CONCURSO DE DISFRACES ENTROIDO EN SADA 2024
1. QUE PROPONEMOS?

Para celebrar o Entroido en Sada propofiemos organizar un concurso de disfraces o martes 13 de febreiro, organizado
pola Concelleria de Cultura e Normalizacion Linguistica dentro da programacion do Entroido en Sada 2024.

O concurso rexerase polas clausulas destas bases reguladoras.

2. QUEN PODE PARTICIPAR?

2.1. Poderan participar todas aquelas persoas e colectivos que o desexen, sen limite de idade.

2.2. As persoas concursantes deberan desfilar polas rias do centro urbano de Sada, segundo o percorrido que propo-
ré a organizacién, amosando os seus disfraces ao publico e ao xurado, exhibindo as coreografias e a animacion
musical que acompanen a sla proposta.

2.3. 0 concurso organizase en 3 categorias: MINI, GRUPOS, CARROZAS, optando a 3 premios en cada unha delas.
3. COMO ME PODO INSCRIBIR?
3.1. Poderas inscribirte (ou inscribir ao teu grupo) cubrindo un formulario, no que se recolleran os datos necesarios,

como titulo do disfrace, nimero de componentes, a categoria, a tematica dos disfraces ou os datos da persoa
que actua como representante, entre outros.

3.2. 0O formulario estaré desenado para cubrir directamente en lifa, dende a paxina web municipal (www.sada.gal).

3.3. Nos casos dos disfraces colectivos, no propio formulario de inscricién deberas facilitar os datos de ata un maximo
de 10 participantes do grupo e designar a un deles como representante, aos efectos do cobro dos posibles
premios que poidades ganar. A persoa que designedes como responsable, no caso de que ganedes algun premio,
debera presentar un certificado bancario da conta na que debamos realizar o ingreso dos importes, facéndose
cargo a partir dese momento da xestion do premio.

3.4. As formaciéns que necesiten musica de acompanamento deberan comunicalo a través do formulario e deberan
portar os seus propios equipos de amplificaciéon ou os instrumentos necesarios.
4. QUE PRAZO TENO PARA INSCRIBIRME?

O prazo de inscricion abrirase o dia seguinte ao da publicacién destas bases no Boletin Oficial da Provincia da
Coruna e informarase dende a paxina web municipal (www.sada.gal).

- O prazo de inscricion finalizara o venres 9 de febreiro de 2024 as 14:00h.
5. EN QUE CONSISTE O CONCURSO?

5.1. As/os participantes inscritas/os no concurso de disfraces achegaranse ao punto de inicio do desfile, que sera
anunciado con anterioridade pola organizacion a través da web www.sada.gal e dos perfis municipais nas redes
sociais.

5.2. Habera que participar no desfile, realizar todo o percorrido para amosar o disfrace, representar a posta en escena
que acompane, realizar as posibles coreografias, bailes ou cancions preparadas, asi como interactuar co publico
asistente.

5.3. Unha vez iniciado o desfile, un xurado valorara os disfraces ao longo do percorrido, fixandose na posta en escena
en xeral e na animacion festiva dos participantes

5.4. Podedes concursar nunha destas 3 categorias:
MINI (ata 4 componentes)
GRUPAL (grupos de persoas disfrazadas coa mesma tematica cun minimo de 5 componentes).

CARROZAS (agrupaciéns con disfraces dunha mesma tematica que incluiran plataformas maébiles autopropul-
sadas ou remolcadas, adornadas conforme & tematica escollida polo grupo de participantes e relacionada cos
seus disfraces).

En cada categoria outorgaremos 3 premios que seran detallados no punto 7 destas bases. Cada participante podera
concursar nunha unica categoria.

Todas as persoas participantes menores de idade deberan contar con autorizacion materna/paterna ou de titor/a ao
cargo. Esta autorizacion requirirase no formulario de inscricion.

O xurado dispora do tempo do desfile para realizar a valoracién dos disfraces inscritos ao concurso.

0 resultado das votacions farase publico a finalizacion do desfile, no propio lugar de finalizacién do percorrido, tras da
suma das puntuaciéns recollidas nas taboas de valoracion dos compoiientes do xurado.

6. QUEN SERA O XURADO E QUE VALORARA?
6.1. O xurado estara composto por un minimo de 3 persoas, representantes do tecido asociativo e cultural sadense.
6.2. O xurado valorara de O a 10 puntos cada un destes criterios:

- Estética, orixinalidade e creatividade dos disfraces e das tematicas escollidas.

- Posta en escena (acompanamento con coreografias, instrumentos, escenografia...).

- Detalles da maquillaxe, mascaras e demais complementos propios do Entroido.

- Grado de elaboracion propia/artesanal.

- As carrozas e “vehiculos” inscritos na categoria de carrozas valoraranse mediante os criterios anteriores que
sexan de aplicacion.

- Cada criterio valorarase de O a 10 puntos para obter unha puntuacion final. Ao remate do desfile as/0s compo-
nentes do xurado reuniranse para fallar un resultado e comunicalo publicamente.

6.3. O xurado valorara os disfraces durante o seu paso polo percorrido do desfile.

6.4. O xurado podera descartar do concurso a aqueles participantes que exhiban condutas que poidan considerarse
ofensivas, vexatorias ou ofensivas, tanto cara o publico como cara a organizacion, entendendo por isto as con-
dutas que violenten a dignidade doutras persoas féra do marco de irreverencia e transgresion festiva propios do
Entroido.

7. PREMIOS

Os premios outorgaranse segundo as puntuacions totais obtidas, despois da suma das valoracions parciais de cada
componente do xurado.

Habera 3 premios en metalico por cada categoria:

PREMIOS MiNI GRUPAL CARROZAS'
1° PREMIO 300 € 600 € 1.000 €
2° PREMIO 200 € 450 € 800 €
3° PREMIO 100 € 300 € 600 €

Os premios daranse a conecer ao remate do desfile. As persoas e colectivos que resulten premiados deberan aportar
a documentacion necesaria para o cobro do importe que corresponda.

1 Establecemos unha compensacion econémica especifica para a categoria de CARROZAS, co obxecto de minorar os
custos derivados do combustible dos vehiculos tractores, os gastos de desprazamento e o posible aluguer de plataformas
remolcadas, coas seguintes condicions:

Importe maximo de 1.500 € para este concepto, a repartir entre as carrozas inscritas, sempre e cando cumpran
co requisito de empregar un vehiculo de traccién a motor e unha plataforma remolcada. Se polo ndmero de
inscricions recibidas superasemos o importe maximo establecido, ratearanse os 1.500 € entre o niimero de
carrozas inscritas.

Cada carroza participante recibird un maximo de 250€ por este concepto, sempre e cando cumpran co requisito
de empregar un vehiculo de traccion a motor e unha plataforma remolcada.

- As carrozas que decoren unicamente un vehiculo pero non equipen plataformas de remolque, ou ben empreguen
plataformas pero non necesiten vehiculo a motor para a stia mobilidade, percibirdn unicamente un maximo de
100€ por este concepto.

O xurado, previa xustificacion, podera declarar desertos algin ou todos os premios a conceder.
AVISO SOBRE FISCALIDADE:

Os importes correspondentes aos premios das categorias Grupal e Carrozas poderian estar suxeitos a retencions
fiscais, polo que se tomaran as medidas seguintes:

BENEFICIARIAS: o premio imputarase a efectos fiscais entre as persoas beneficiarias. Entenderase que o premio sera
repartido equitativamente entre varias das persoas integrantes do grupo ou da carroza, ata un maximo de 10.

DOCUMENTACION: cada grupo/carroza premiada debera designar a un méximo de 10 persoas como beneficiarias a
efectos fiscais e designar a unha delas como representante aos efectos do cobro de premios. No caso de obter algun
premio, a persoa designada como representante debera presentar un certificado de conta bancaria do que sexa titular, para
poder xestionar a transferencia dos premios.

MENORES DE IDADE: os menores de idade que resulten premiados nalgunha categoria deberan presentar o seu DNI
para a tramitacién do premio. No caso de que ainda non dispofan do documento seran as nais/pais/titores as beneficia-
rias do premio.

8. PARA QUE SE USARAN OS MEUS DATOS?

Para participar neste concurso é necesario presentar unha folla de inscricién con certos datos persoais. A finalidade
do tratamento destes datos € unicamente a realizacion das xestiéns necesarias para organizar o concurso. A duraciéon do
tratamento sera a necesaria para o desenvolvemento da convocatoria ata a entrega de premios. Seran destruidos no prazo
maximo dun mes dende a finalizacion do concurso, salvo que sigan sendo necesarios para a xestion dos premios

Os datos seran incorporados ao sistema de tratamento do Concello de Sada e, segundo as condiciéns reguladas legal-
mente, vostede podera exercer 0s seus dereitos de acceso, rectificacion, supresidn (dereito ao esquecemento), portabilida-
de, oposicion e limitacion do tratamento. Os datos non seran obxecto de decisidons automatizadas nin seran compartidos
con terceiras entidades, nos termos que se establecen na lexislacidon vixente en materia de proteccion de datos.

Para realizar consultas relacionadas coa xestion dos datos, as persoas interesadas poden dirixir a sda peticiéon ao
enderezo postal Avd. da Marina 25, 15160 Sada (A Coruna) ou ben facelo a través do enderezo electrénico dpd@sada.gal.

9. CONFORMIDADE
Todas/os participantes, polo feito de selo, aceptan as presentes bases na sua totalidade.
NOTA:

A organizacion realizara unha cobertura fotografica dos diferentes momentos do desfile e do concurso de disfraces.
As/os participantes, mediante a sua inscricion, consentiran na cesion da sua imaxe para as fotografias que se realizaran
durante a celebracion do concurso. As fotografias seran utilizadas pola Concelleria de Cultura e Normalizacion Linguistica
con fins divulgativos e para a promocion das suas actividades nos seus perfis sociais e paxina web oficiais.

10. ORGANO COMPETENTE

0O 6rgano competente para aprobar e resolver o procedemento sera a alcaldia, mentres que a instrucidon e tramitacion
derivadas das presentes bases seran competencia da Concelleria de Cultura e Normalizacion Linguistica.

Sada, 17 de xaneiro de 2024.
O alcalde,
Oscar Benito Portela Fernandez
2024/354

